
A constante reflexión que suscitou a figura e a obra de Otero Pedrayo 

nestes útimos meses, que nos vol ve convocar aquí, lévanos a pensar no que debe 

supór unha chamada á esperanza, á xenerosidade; a ese compromiso fondamente 

moral que o mestre de Nós mostrou cunha idea de Galicia e coa súa apertura ó 

futuro. A súa debe ser, xa que lago, a proba máis certa de que aínda é posible 

asumir calquera aventura intelectual, en galega e desde Galicia, partindo de 

posicións non claudicantes. O redescubrimento da obra de Otero, sempre 

susceptible dunha lectura plural; o seu novo achegamento ó lector, está 

marcado, certamen te, polo propio carácter oceánico des ta obra, pala súa mesma 

magnitude. E isto acorre de tal xeito que haberá quen cargue as tintas sobre o 

seu corpus narrativo, asegurando que Otero orixina un dos ríos máis vizosos da 

nasa narrativa moderna. Haberá quen o faga sobre o Otero ensaísta, sobre o 

intérprete da paisaxe ou sobre o escritor de artigas nos que -quizais abrigado 

pala contención que impón o xénero- achamos verdadeiras xoias literarias. O 

certo é que en toda a obra de Otero Pedrayo gravita a busca da obra de arte total 

e os xéneros van esluíndo as súas fronteiras que era, como saberedes, propósito 

fundamental do movemento artístico que deu orixe á nasa modemidade. 

Referímonos ós Romantismos que, arredor do mil oitocentos, inauguraron esa 

modemidade histórica na que Otero se instala dun xeito nítido e sobre a que nós, 

hoxe en día, seguimos a reflexionar. A obra de Otero pode ser explicada, polo 

tanto, como un labor multidisciplinar, feíto sumamente consubstancial ás 

arelas dos seus compañeiros de xeración ou como unha unánime dirección que 

se dirixe á procura <lesa obra total que entra e sae dos xéneros, que os mestura, 

que rompe as súas fronteiras en beneficio do seu xeneroso verbo ou do saber 
absoluto. 

A pregunta que tacemos aquí sería, xustamente, por que non engadir a ese 

Otero narrador, xeógrafo, ensaísta, autor teatral un Otero tamén poeta. O 

profesor Alonso Montero asumiu estes últimos meses de investigación oteriana 

a posibilidade de redescubrimos a un Otero poeta. E o profesor Carballo Calero, 

adiantándose ós acontecementos, escribía no seu exemplar ensaio «Ramón, 

príncipe de ~quitania» 1: 

¡Que completa, que humana, que ricaz, que sabia, que enxebre poesía! Cicais 

Otero fixo os seus versos como lecer do seu traballo cotián. Así se fanos versos máis 

duradoiros. 

Otero, que asinou un só libro de versos, Bocarribeira2
, non é esencialmente 

poeta. A súa é unha xeración sen unha voz poética e el tampouco se preocupou 

por lle dar continuidade a ese labor de lecer, nin por ordena-los seus poemas, 

agás o poemario antedito; este mesmo labor puramente circunstancial afastaríao 

do oficio do poeta moderno. Non pode existir un poeta sen poética, e menos 

aínda sen poemas. A pequena obra poética de Otero Pedrayo diríxese á mesma 

filosofía da paisaxe que caracteriza un dos aspectos centrais da súa obra; é un 

apuntamento des ta mesma filosofía da paisaxe. En segunda instancia, trátase as 

máis das veces dunha pura e entrañable homenaxe amistosa, non exenta de 

amable ironía. Sobre a ironía avisamos que é unha das teimas estilísticas máis 

recorrentes do Otero que escribe poemas. Queremos dicir con isto que o Otero 

que poetiza é o máis desdebuxado dos Oteros plurais. Non dicimos que non teña 

interese pala súa pro!(imidade ó método lírico co que desvelou ós ritmos da 

paisaxe ou por esa simple corrente de simpatía que podemos achar nos seus 

poemas de circunstancias. Sen embargo queremos destacar que o poético e a 

poesía ocupan un lugar central no pensamento e na obra oteriana. E máis, que 

Otero nunca deixou de explicita-las súas preferencias poéticas ata o punto de 

iren tecendo unha continuidade acorde con eidos importantes do seu pensa

mento. 

Esta dirección cara ó poético ou cara ós poetas pode chegar a emblematiza

lo fundamental do pensamento oteriano. Na súa novela de experiencia intelec

tual Arredor de si3 (de novo estamos perante esa mestura dos xéneros tan 

consubstancial ó propósito do naso autor), no derradeiro capítulo que serve 

como síntese ou desenlace á inadaptación modernista, para simbolizar que xa 

vai ficar fechada a alianza do intelectual co galeguismo e o seu compromiso 

mesmo coa terra, o poético serve como chave <leste compromiso. Escribirá o 

naso autor: 

¿Que efecto producirían, directamente, no público os libros dos poetas 

oitocentistas galegos? No medio da xeral indiferencia, da fatalidade acollida como 

sen cura do vivir provinciano, deberon espertar primeiro unha sorpresa, logo unha 

esperanza. Poucos se decataron de ser aquel un camiño de redención e non un simple 

virtuosismo literario ou tamén ás veces, unha noxenta concesión ao baixo estilo da 

esmorga. Adrián lía, novamente, aos poetas que de neno o fixeron chorar, non sabía 

por que. 

E, nesta mesma páxina, volve aparece-lo poético ou o encontro cun poeta 

como conciencia dese «retomo á terra» que dá por acabada a viaxe sen obxecto 

do «intelectual inadaptado»: «De noite, á luz dunha vela, acompañado pola 

música da chuvia nos vidros, Adrián recorría un a un os poemas dos Que ixumes». 

En Romantismo, saudade, sentimento da raza e da Terra4
, nesta mesma 

dirección do poético como simbolizador, pero tamén como xerador, dunha 

causa colectiva lemos: 

Aquela causa pechada nas entrañas do pobo tivo que ser proclamada polos 

beizos dos poetas, no dezanove coma no tempo dos Druídas, únicos sacerdotes no 

fogar da Patria. 

Pero podémonos adentrar no valor do poético en Otero e nos seus poetas 

escollidos. Unha da máis importante asunción do poético que se produce na súa 

obra é, xustamente, a indagación nos grandes Romantismos europeos e, máis 

en concreto, no Romantismo alemán. A eles dedicou moitísimas páxinas e -

como sabedes- outra novela de ideas, Fra Vernero5
, que xira arredor dunha 

das personalidades menores do Romantismo alemán e des te mesmo movemento6
• 

A propósito deste dirá en Romantismo, saudade, sentimento da raza e da 

Terra7
, distinguindo con suma perfección as ponlas maiores das ponlas meno

res deste movemento espiritual, estético e filosófico: 

Todo o Romantismo meridional, hastra o francés, padeceu da inferioridade do 

pensamento filosófico. Faltoulle unha visión nova do universo. Na Xermania o 

Romantismo fixo filosofía e a filosofía Romantismo8
• 

Certamente, unha das moitas definicións, pero unha das máis emblemáticas, 

que se poden dar do movemento romántico é aquela que recoñece o poético 

como valor supremo da literatura e da arte. Dirá Novalis, un dos autores máis 

visitados por Otero e o poeta máis importante da primeira xeración romántica 

alemana, nun dos seus fragmentos: «A poesía é o real absoluto. Isto é o cerne 

da miña filosofía. Canto máis romántico, máis verdadeiro». E nun dos fragmen

tos de Friedi:ich Schlegel na revista Atheniium que en 1798 foi o verdadeiro 

espacio desta primeira xeración, dirase: 

A poesía romántica é unha poesía universal progresiva. A súa vocación non 

consiste unicamente en reunir tódolos xéneros diferentes da poesía e de asegura-lo 

contacto da Filosofía coa Poesía. Quere e debe mestura-la poesía e a prosa, a 

xenialidade e a crítica, a poesía da arte e a poesía da natureza; ela pode e debe restituí

la Poesía vivente, poetiza-lo sal do espírito (o Witz), encher e ateigar dun contido 

altamente educativo tódalas formas da arte9
• 

Compárese esta reflexión do teórico máis importante dos románticos 

alemáns coa anterior mención de Otero e coa mesma actitude intelectual do 

mestre de «N ós». Este mesmo dirá no artigo Adret e Ubac 10
: «Hai espacios pouco 

visitados polo pensamento e a penas adiviñados polos poetas». Con toda 

posibilidade, Otero estase a referir ó territorio da imaxinación, a porta do cal 

ficou aberta, dun xeito decidido polo movemento romántico e, máis en 

concreto, polo Romantismo alemán 11
• 

Moitos son os poetas invocados por Otero. Pero quixeramos asegurar que 

os máis deles perten~en a esa tradición da modernidade que inaugurou o 

Romantismo e na que o naso autor está absolutamente involucrado. Carballo 

Calero di que Otero debeu ler moito ós románticos e que a pegada do 

Romantismo é máis forte que a pegada do simbolismo 12
• É ben sabido que do 

estilo de Otero Pedrayo forman parte, dun xeito indisoluble, os nomes propios 

das grandes personalidades da arte e da cultura e, sen embargo, nada máis lonxe 

dos culturalismos irónicos de certas poéticas presentes na súa erudición. O 

problema da erudición evidenciada na escrita de Otero está en relación coa 

necesidade dunha tradición e un .entusiasmo polo saber globalizante, e esta 

tradición que Otero necesita non se encontra, unicamente, no territorio do 

espacio cultural galega. Nesta plural tradición que Otero procura aboian 

conceptos aparentemente, só aparentemente, excluíntes, como a paixón polo 

medieval -de estirpe tan romántica-, a nostalxia por unha sociedade agraria, 

o tradicionalismo, a filosofía da paisaxe, o barroco ou o mesmo Romantismo. 

O Romantismo está tamén, invocado nos seus nomes propios, que é o que hoxe 

nos preocupa, aínda que deberíamos afondar moito máis no Otero que dirixe os 

seus ollos ó horizonte romántico, que nel é un dos principais ideais espirituais 

e estéticos. 

O artigo «Os amigos de Tubinga» 13 e o capituliño de Fra Vernero, «Mañás 

de Tubinga» están dirixidos a indagar nos alicerces do Romantismo Alemán. 

«Os mozos de Tubinga estudiaban pola noite, Paixón. Romanticismo». HOlderlin, 

Shelling e Hegel exemplifican o, que moi logo, serían direccións antitéticas. 

Hegel -romántico na súa mocidade- mostraría, xunto con Goethe -outro 

dos grandes emblemas oterianos- unha actitude negativa perante o 

Romantismo 14
• Hegel, proporcionándolle importantes argumentos ós inimigos 

do Romantismo, diría que o poeta representa un tipo que ficou atrás na 

evolución do espírito humano, e na Estética chegaría a afirmar, predicindo a fin 

da poesía, que: «A arte, vista desde o aspecto do seu obxectivo supremo, é algo 
pasado para nós». 

Eugenio Trias proporá sobre esta cuestión que tanto Goethe como Hegel 

terminaron por descoñece-lo Romantismo porque o coñecían demasiado 15
• 

A venturámonos a dicir que como se cumpre esta mesma casuística en Otero 

merecería, polo menos, unhas páxinas donoso ensaísmo de hoxe. O mesmo que 

esas coordenadas nas que se inscribe boa parte das ideas estéticas e filosóficas 

de Otero: o descubrimento da natureza e da paisaxe -trazo indiscutible do 

romantismo inglés- ou o xenio do Cristianismo dun Otero-Chateaubriand que 

o achega ós románticos máis conservadores. 

A mesma idea -a do romántico e a do goetheano- encontrámola no 

artigo «Dous diarios: Novalis e Constant» 16
• Escribirá Otero que «estes dous 

tipos abren os comezos das ideas modernas». Refírese a Novalis a quena morte 
de Sophie von Kühn o vai achegar, definitivamente á atracción do abismo e da 

morte, ó seu celebrado encontro coa tebra. «Místico e romántico» nas palabras 

de Otero. E é o Benjamín Constant que «Se respeta o armonioso poder 
explicativo de Goethe, non quere saber nada cos románticos». No fondo, Otero 

está a c<2ntrasta-lo «clasicismo» que adora Goethe co «Romantismo» 17
• 

Son moitos estes nomes propios emblematizados por Otero, pero entre 

tantas árbores propoñemos que se podería encontrar un bosque certo, de tal 

forma que, a través da súa invocación, o noso autor pode pasear pola xeografía 
espiritual que abriu as portas ó século XIX, ó que el sempre se sentiu unido. 

Chateaubriand -a quen o une o cristianismo e esa mesma fascinación polo 

pasado-, Hoffman -mestura de ensoñador e funcionario-, Jean Paul, 
Shelegel, Zacharías Wemer -que exemplifica as moitas conversións dos 

románticos de primeira fila ó catolicismo-, Hugo Fóscolo, Leopardi, Byron 

ou, incluso, os románticos españois, xa afastados das ponlas principais dos 
Romantismos europeos, pero non por iso, como o demostran Rosalía ou o 

pr~pio Pondal, menos atraídos pola luz das súas lámpadas. 

E veñen en ronda os amigos collidos da man: Espronceda, García Gutiérrez, 

Pastor Díaz. Pálidos nenos, despeitados, elegantes. Sempre dispostos a marchar na 

tempestade, levados pola estadea das noites 18
• 

A través deles entra nos grandes temas do Romantismo que serían motivo 

dunha maior reflexión, para a que quedamos emprazados: a atracción pola 
paisaxe dos altos cumes, a chamada do sur, a imaxinación, a raza o soño ou o 
mesmo valor do poético. E -como ignoralo- o mesmo suxeitivismo ou a 

diversidade que caracterizaría, fóra e lonxe daquel tempo pero ollando cara a 
el, a obra de Otero. Pero isto sería motivo dunha longa, demorada e atenta 

lectura do xeneroso verbo do escritor de Trasalba. 

Así de sinxelos foron eles nas alboradeiras agromadas do século do Romantismo. 

Grandes nenos, excesivos, apaixonados, coa valentía e a inocencia das bágoas e a 

confianza na bondade nativa dos homes. Levaron rexas zoupadas caíndo de moi alto. 

Mais só rin <lesas zoupadas os de baixo metal nas almas 19
· 

Quizais, como dixemos de Goethe sobre o Romantismo, Otero non foi 

poeta porque coñecía ós grandes poetas demasiado. 

6. De feito Fra Vemero inscnbese na mesma tradición que o libro de Mme. de Stael, pe 
L' Allemagne, que, en 181 O, traslada a Francia as ideas dos románticos alemáns e no libro 

do mesmo título de Henri Heine, De L' Allemagne (a primeira edición é de 1835) que vén 

sendo unha contestación ó primeiro, un ataque, desde posicións que nos atreveriamos a 

denominar romántico-progresistas, ós románticos que se refuxiaran no catolicismo. O 

espacio dedicado á figura de Zacharías Werner na obra de Heine -case ignorado en 

moitas antoloxías e obras do Romantismo alemán- lévanos a pensar que o libro do poeta 

alemán afincado en Francia ben puido ser unha das fontes máis importantes do libro de 

Otero e do seu saber romántico. 

7. R. Otero Pedrayo, Ensaios, cit., p. 207. 

8. A Alemania romántica é un imposible paraíso intelectual de Otero e do mesmo Risco. 

O Tobío láiase coma min da desaparición da Alemania Romántica; mais non conseguín 

que se namorase daquel retrato. A mocidade de agora xa non entende diso; a nosa foi a 

derradeira xeración capaz dun sen ti mento dese xeito (En V. Risco, M itteleuropa, Galaxia, 

Vigo, 1984). 

9. · En Les Romantiques Allemands, Desclée de Brouwer, París, 1963. Antoloxía de textos 

presentada por Arme! Guerne. 

10. R. Otero Pedrayo, Prosa miúda, Castro, A Coruña, 1988, p. 33. 

11 . Cando nos referimos ó Romantismo alemán, facémolo facendo mención do movemento 

que nace no grupo de lena, en 1798 coa publicación da revista Athenaeun e que concerta 

ós irmáns Scheleger e a Novalis, entre uns poucos, e á segunda promoción do grupo de 

Heidelberg, a partir de 1804, que xunta, entre outros, a Clemens Brentano e a L. Achim 

de Arnim, é dicir, ás promocións que poderiamos denominar históricas do romantismo 

alemán, e non a esa dirección do romántico que é posible detectar en moitos autores do 

XIX ou, incluso, do XX e na que, en máis dun sentido, estaría implicado Otero. 

12. R. Carballo Calero, oh. cit., p 114. Con respecto a isto, habería que indicar que moitos 

autores consideran as estrelas do simbolismo como pertencentes á galaxia romántica. O 

mesmo Théophile Gautier, no seu libro Écrivains et artistes romantiques, inclúe a Charles 

Baudelaire e a Gerard de Nerval. 

13. R. Otero Pedrayo, Prosa miúda, cit. , p. 242. 

14. Aceptado é por tódolos estudiosos que a xénese do Romantismo alemán ten unha profunda 

débeda con Goethe, a quen admiraban. 

15. E. Trías, Drama e identidad, Ariel, Barcelona, 1984, p. 159. 

16. R. Otero Pedrayo, Prosa miúda, cit., p. 63. 

17. Goethe chegara a escribir: «eu chamo clásico ó que é san e romántico ó que é enfermo». 

18. «Do século XIX. Serán de domingo», en R. Otero Pedrayo, Prosa miúda, cit., p. 37. 

19. «A man na frente», en R. Otero Pedrayo, Parladoiro, Galaxia, Vigo, 1973, p. 238. 

